
Taflen Wybodaeth Ariannu
Mae yna sawl ffynhonnell arian ar gael i glybiau cymunedol sydd eisiau datblygu, tyfu a ffynnu, o ffynonellau ar gyfer arian costau cychwynnol i rai sy’n cynnig y grantiau mawr sydd eu hangen ar gyfer prosiectau cyfalaf. Yn y daflen yma fe gewch chi wybodaeth ynghylch rhai o’r grantiau sydd ar gael.  
Cist Gymunedol Sportslot
Mae hwn yn un o’r cynlluniau grant mae Cyngor Chwaraeon Cymru yn ei gynnig o arian y Lotri Cenedlaethol. Cafodd y cynllun ei greu er mwyn hybu’r gwaith o annog pobl i gymryd mwy o ymarfer corff yn amlach. Y grant mwyaf gellir ei gael o fewn unrhyw gyfnod o 12 mis ydi £750. 
Prif bwrpas y Gist Gymunedol ydi cefnogi prosiectau da fydd yn creu cyfleoedd newydd neu well ar gyfer chwaraeon neu weithgareddau corfforol, sy’n ychwanegol i’r hyn sydd eisoes ar gael ac na fyddai’n dod i fodolaeth heb gymorth y grant. Mae’r gronfa’n un hyblyg iawn gyda dim ond ychydig o reolau ynghylch y math o brosiect sy’n gymwys i dderbyn grant. Bwriad y cynllun ydi cefnogi prosiectau chwaraeon ac ymarfer corff sy’n:

· annog mwy o bobl i gymryd mwy o ymarfer corff yn amlach (gyda nod bras o 5 x 30 munud yr wythnos ar gyfer oedolion a 5 x 60 munud ar gyfer plant) 

· cynyddu’r niferoedd sy’n cymryd rhan mewn gweithgareddau ymarfer corff a chwaraeon, a chodi safonau 

· hybu ymrwymiad gydol oes pobl i weithgaredd corfforol cynaliadwy ac i chwaraeon 

· cyfrannu at wneud Cymru’n wlad iachach a mwy cynhwysol

· datblygu gwirfoddolwyr a phobl fydd yn pleidio achos chwaraeon ac ymarfer corff mewn cymunedau fel arweinwyr, hyfforddwyr a swyddogion  

· annog partneriaethau gydag asiantaethau eraill sy’n ymwneud â gwella iechyd, gweithgareddau corfforol, datblygu cymunedol, cynhwysiad cymdeithasol, adfywio ac adnewyddu. 
Pwy sy’n gymwys? – Unrhyw gorff, mudiad neu glwb cyn belled â bod ganddyn nhw gyfrif banc neu gymdeithas adeiladu yn enw’r corff, mudiad neu glwb. Mae cronfa Campau’r Ddraig ar gael i ysgolion cynradd ac o’r herwydd dydyn nhw dim yn gymwys i dderbyn arian drwy’r Gist Gymunedol. 
Cyswllt:  I gael gwybodaeth ynglŷn â sut i wneud cais i’r Gist Gymunedol cysylltwch â Swyddog Rhanbarthol y Cyngor Chwaraeon, Plas Menai, Llanfairisgaer, Caernarfon, LL55 1UE neu ffoniwch 0845 045 0910 (ffacs 01248 673 939).  E-bost scw@scw.co.uk . 
Grantiau Mân Offer Cyngor Chwaraeon Cymru
Mae’r grantiau mân offer yn cynnig arian ar gyfer prosiectau sy’n creu cyfleoedd newydd, ychwanegol neu well ar gyfer chwaraeon. 
Mae’r cynllun yn un y mae’r cyngor Chwaraeon yn gwneud defnydd mawr ohoni i annog unigolion, teuluoedd a chymunedau i fod yn fwy corfforol weithgar. 
Mae’r grantiau’n amrywio o £750 - £10,000. Ni all cyfanswm cost y prosiect fod yn fwy na £12,500.

Cyswllt:  I gael gwybodaeth ynglŷn â sut i wneud cais am Grant Bychan cysylltwch â Swyddog Rhanbarthol y Cyngor Chwaraeon, Plas Menai, Llanfairisgaer, Caernarfon, LL55 1UE neu ffoniwch 0845 045 0910 (ffacs 01248 673 939).  E-bost scw@scw.co.uk . 
Sports Match Cymru – Y Cynllun  Nawdd Busnes ar gyfer Chwaraeon.  
Mae Cynllun Sportsmatch Cymru’n gyswllt pwysig rhwng y sector masnachol a’r rhai sydd am ddatblygu chwaraeon ar raddfa leol. Mae o’n cynnig cymorth, drwy fuddsoddiad ar delerau £ am £ oddi wrth y sector breifat, i glybiau chwaraeon a chyrff llywodraethol sydd am greu prosiectau fydd yn annog pobl leol i gymryd rhan mewn chwaraeon.  
Gall y grantiau amrywio o leiafswm o £300 (lle gall hyd at dri o noddwyr  gyfrannu at y swm – £100 y noddwr fel arfer) hyd at uchafswm o £15,000. 

Pa fath o gynllun sy’n gymwys – Cytundebau nawdd sy’n dod â buddsoddiad newydd neu ychwanegol i chwaraeon lleol. 
Pwy sy’n gymwys - Unrhyw awdurdod lleol neu glwb/cymdeithas chwaraeon gyda chyfansoddiad sy’n derbyn nawdd oddi wrth gorff masnachol.
Cyswllt:  Am wybodaeth bellach am sut i wneud cais, cysylltwch â Swyddog Rhanbarthol y Cyngor Chwaraeon, Plas Menai, Llanfairisgaer, Caernarfon, LL55 1UE neu ffoniwch 0845 045 0910 (ffacs 01248 673 939).  E-bost scw@scw.co.uk 
Canllawiau ynglŷn â Nawdd – i gael cyngor ar sut i ddenu nawdd yn llwyddiannus cliciwch ar Sut i fynd ati i gael Noddwr.
Cynllun Cyfalaf Sportslot – Datblygu Cyfleusterau 

Cynllun Cyfalaf wedi ei ariannu gan y lotri ar gyfer gwella cyfleusterau lleol a chenedlaethol. Mae arian y Cynllun Cyfalaf yn cael ei ddefnyddio i osod sail i waith datblygu chwaraeon ac ymarfer corff a hynny’n bennaf mewn llefydd lle mae mwyaf ei angen o. Mae’r canllawiau ar gyfer dosbarthu arian ar gyfer prosiectau cyfalaf lleol wedi eu llunio gyda’r bwriad o sicrhau: 

· y budd mwyaf a mwyaf hirhoedlog o ran chwaraeon a datblygiad cymunedol 

· gwerth am arian 

· budd ar gyfer yr ardaloedd a’r prosiectau gyda’r anghenion mwyaf o ran hamdden, chwaraeon neu arian. 
Pa fath o gynllun sy’n gymwys? – Prosiectau gwerth £12,500 neu fwy sy’n cynnwys gwaith cyfalaf megis adeiladu neu greu adeiladau, creu llefydd chwarae, prynu tir neu hawliau ar dir, neu brynu offer mawr.

Pwy sy’n gymwys? - Cyrff neu gymdeithasau dilys. Ni dderbynnir ceisiadau oddi wrth unigolion.
Cyswllt:    Am wybodaeth bellach am sut i wneud cais cysylltwch â Swyddog Rhanbarthol y Cyngor Chwaraeon, Plas Menai, Llanfairisgaer, Caernarfon, LL55 1UE neu ffoniwch 0845 045 0910 (ffacs 01248 673 939).  E-bost scw@scw.co.uk 
Diogelwch mewn Chwaraeon
Pwy sy’n gymwys? – Cyrff, clybiau neu dimau cyfansoddiadol sy’n darparu gwasanaeth diogelwch chwaraeon priodol. Mae’n rhaid i’r clybiau neu dimau fod yn aelodau o’r cyrff rheoli cenedlaethol perthnasol.

Pa fath o gynllun sy’n gymwys? - Cynlluniau cyfalaf, cynlluniau i gael offer arbenigol newydd yn lle offer sydd wedi treulio a phrosiectau arbennig i godi safonau neu niferoedd sy’n cymryd rhan.  Gall gyrff priodol wneud cais hefyd am arian ar gyfer hyfforddiant, cyhoeddusrwydd a phrynu offer ar raddfa fawr. Gall timau achub wneud cais hefyd pan yn dechrau am arian i brynu offer newydd neu fwy diweddar.
Mae’r grant mwyaf y gellir ei roi yn 75% o gost yr eitemau cymwys hyd at uchafswm o £7,500 (ar gyfer prosiectau cyfalaf) neu £2,500 (ar gyfer eitemau refeniw).
Gwneud cais – Yn flynyddol gyda dyddiad cau ym mis Mawrth bob blwyddyn. Ffurflenni cais a chanllawiau llawn ar gael oddi wrth adran Gwasanaethau Datblygu Cenedlaethol Cyngor Chwaraeon Cymru ar - Caerdydd 029 2033 8283.

Coach Cymru
Mae Cyngor Chwaraeon Cymru’n cydweithio’n agos gyda Chyrff Rheoli Cenedlaethol, SportsCoach UK a sefydliadau Addysg Uwch ac Addysg bellach er mwyn cynnig ystod eang o gyfleoedd a chyrsiau i hyfforddwyr.
Mae Coach Cymru’n gynllun wedi ei ariannu gan Lywodraeth Cynulliad Cymru a chronfa lotri chwaraeon Cymru. Mae’r cynllun yn darparu cyllid ar gyfer hyfforddi, cefnogi a chyflogi hyfforddwyr. 

Pwy sy’n gymwys?

Cyrff rheoli chwaraeon yng Nghymru a chymdeithasau rhanbarthol / sirol a all ddangos eu bod yn gwbl gyfrifol am ddatblygu chwaraeon mewn ardal ddaearyddol benodol. 
Pa fath o gais sy’n gymwys?
Ceisiadau am gostau cysylltiedig â chyflogaeth a thâl, costau teithio a chynhaliaeth gysylltiedig â hyfforddi a chystadlu, recriwtio a datblygiad cynnydd.  Ni ddylai’r buddsoddiad ddyblygu na chymryd lle unrhyw waith a gyflwynir eisoes.  
Sut i wneud cais?
Ceir canllawiau llawn o Uned Hyfforddi Cyngor Chwaraeon Cymru ar 029 2033 8224 neu ewch i'r wefan www.coachingwales.com 
Cymorth Datblygu Allteithiau Tramor 
Cynllun sy’n helpu i gyllido teithiau tramor fydd yn hybu datblygiad chwaraeon. 

Ffynhonnell Cyllid 
Mae’r grant wedi’i gyfyngu i gyfraniad o hyd at 50% o amcangyfrif costau’r daith, yr offer diogelwch a’r deunyddiau hanfodol eraill.  Yn bur anaml fydd lefel y grant yn codi’n uwch na £1,000.
Pa fath o gynllun sy’n gymwys?
Teithiau arloesol o Gymru sy’n derbyn cefnogaeth gan y cyrff rheoli chwaraeon priodol.  Nid yw teithiau o natur addysgol neu wyddonol yn unig yn gymwys.                                                      

Pwy sy’n gymwys?
Mae’n rhaid i fwyafrif aelodau’r daith fod yn gymwys o ran eu bod wedi’u geni neu’n byw yng Nghymru, neu fod â’u rhieni wedi’u geni yng Nghymru.  

Sut i wneud cais?
Rhaid cyflwyno’r cais cyn 31ain o Ragfyr y flwyddyn ariannol (1 Ebrill – 31 Mawrth) pryd y cynhelir y daith. 

Ceir gwybodaeth bellach gan Gyngor Chwaraeon Cymru neu gan Wasanaethau’r Cyrff Rheoli Cenedlaethol ar 029 2033 8282.

Gwobr i Bawb
Mae Gwobr i Bawb yn gynllun grantiau lotri Cenedlaethol ar gyfer cymunedau lleol. Mae o’n gynllun sy’n rhoi grantiau i brosiectau ym meysydd chwaraeon, celf, treftadaeth a’r gymuned. Mae hi’n ffynhonnell arian poblogaidd a llwyddiannus ar gyfer clybiau a chyrff gwirfoddol. 
Mae grantiau rhwng £500 a £5000 ar gael a’r flaenoriaeth yn cael ei roi i gyrff sydd ag incwm o lai na £15,000 y flwyddyn. Does dim angen cyfraniad ariannol o ddwy ochr y bartneriaeth ond mae cyfraniadau o ran amser, ymdrech neu ddeunyddiau’n cael eu derbyn ac fe allant fod o gymorth i’r cais. Mae gan bob ardal ei grwpiau blaenoriaeth gydag ieuenctid fel arfer yn eu mysg. Byddai angen cyfansoddiad a chyfrif banc ar y corff neu glwb oedd yn gwneud y cais. Mae penderfyniadau ynghylch ceisiadau’n cael eu gwneud fel arfer o fewn 12 wythnos. Am fanylion pellach a ffurflen gais ffoniwch 0845 600 2040 neu ewch at <http://www.awardsforall.org.uk> .
Cronfa Addysg Thomas Howell – gweithgareddau awyr agored ar gyfer pobl ifanc
O ganlyniad i grant oddi wrth Cronfa Addysg Thomas Howell yng ngogledd Cymru, gall pobl ifanc dan 18 oed fynychu unrhyw gwrs awyr agored yng ngogledd Cymru yn RHAD AC AM DDIM.

Pwy sy’n gymwys? Pobl ifanc dan 18 oed sy’n byw yng ngogledd Cymru â’u rhieni / gwarcheidwaid yn derbyn:

· Cymhorthdal incwm
· Lwfans ceisio gwaith seiliedig ar incwm
· Credydau treth gwaith
· Lwfans Mewnfudwyr neu Geiswyr Lloches
· Credyd treth plant lle nad ydi cyfanswm incwm y cartref yn fwy na £13,480.00.

Am wybodaeth bellach cysylltwch â Tracey Evans ar 01690 720 106 neu e-bostiwch tracey.evans@mountaintrainingtrust.org . 
Cronfa Addysg Thomas Howell – Cyrsiau arweinwyr awyr agored i bobl ifanc
O ganlyniad i grant oddi wrth Gronfa Addysg Thomas Howell yng ngogledd Cymru gall pobl ifanc fynychu cyrsiau Hyfforddi ac Asesu Arweinwyr Awyr Agored yn RHAD AC AM DDIM.

Pwy sy’n gymwys i dderbyn y grant?

· Ymgeiswyr rhwng 18 a 24 mlwydd oed.
· Pobl leol gogledd orllewin Cymru (Ynys Môn, Conwy neu Wynedd).
· Ymgeiswyr sy’n awyddus i wirfoddoli i gynorthwyo rhaglenni’r Bartneriaeth Awyr Agored unwaith y byddant wedi cwblhau eu hyfforddiant / ennill eu cymwysterau. 
Dydi’r grant ddim yn cynnwys ffi ymaelodi neu gofrestru’r Corff Rheoli Cenedlaethol. Mae’r arian ar gael i dalu am gymwysterau sylfaenol yn unig (e.e. Sgïo – cymhwyster Hyfforddwr Clwb BASI; Mynydda – WGL, SPA ac ML; Cyfeiriannu – BOF lefel 1; Caiacio/canŵa – hyd at Lefel 2; Beicio mynydd – SMBLA lefel 1).

Am wybodaeth bellach a ffurflen gais, cysylltwch â Tracey Evans ar 01690 720 106 neu e-bostiwch tracey.evans@mountaintrainingtrust.org.

Ymddiriedolaeth Goffa Gerald Harris

Amcan Ymddiriedolaeth Goffa Gerald Harris ydi cynorthwyo athrawon i ennill y cymwysterau fyddai’n angenrheidiol iddyn nhw arwain grwpiau o bobl ifanc ym mynyddoedd y DG.  O ganlyniad i’r sybsidi yma, mae nifer o lefydd ar gael i athrawon ac eraill am bris gostyngol ar gwrs Hyfforddi Arweinwyr Mynydd Plas y Brenin, Capel Curig.  

Am wybodaeth bellach ynghylch y gronfa yma cysylltwch â Martin Doyle ar 01690 720 100 neu e-bostiwch martin.doyle@pyb.co.uk .

Gwobr Goffa Godfrey Jackson

Mae hon yn wobr a sefydlwyd i gynorthwyo pobl ifanc rhwng 18 a 25 oed i gael profiad o ddringo eira a rhew er mwyn ymestyn eu diddordeb a’u sgiliau mynydda. Bydd trefniadau’r hyfforddiant yn nwylo’r Ymddiriedolaeth Hyfforddi Mynydd a Phlas y Brenin.
Bydd 8 o lefydd ar gael bob blwyddyn ar ein cwrs Mynydda Gaeaf yn yr Alban ac 8 o lefydd ar ein cwrs Prentisiaeth yn yr Alpau.  

Am wybodaeth bellach ynghylch y Gronfa a sut i ymgeisio am gymorth cysylltwch â Martin Doyle ar 01690 720 100 neu e-bostiwch martin.doyle@pyb.co.uk .

Ymddiriedolaeth Jonathan Conville
Mae Ymddiriedolaeth Goffa Jonathan Conville yn darparu cyrsiau byrion bob blwyddyn ar gyfer dringwyr sydd am ymweld â mynyddoedd yr Alban yn y gaeaf neu’r Alpau am y tro cyntaf. Mae’r cyrsiau, gyda chymorth yr Ymddiriedolaeth Hyfforddi Mynydd, yn cael eu darparu ar leiafswm cost ac maen nhw ar gael i’r rhai hynny nad ydyn nhw wedi mynychu cyrsiau hyfforddi sgiliau o’r blaen.     

Manylion a ffurflenni cais y cyrsiau dau a thri diwrnod yma i’w cael o wefan Cyngor Mynydda Prydain www.thebmc.co.uk .

Ysgoloriaeth Goffa Kathmandu 
Ysgoloriaeth sy’n cael ei chynnig yn flynyddol gan yr Ymddiriedolwyr ar gyfer cynorthwyo i dalu costau cwrs Corff Rheoli Cenedlaethol ym Mhlas y Brenin.  

Mae’r Ymddiriedolwyr yn derbyn ac yn ystyried ceisiadau ddwywaith y flwyddyn. Os hoffech chi gael eich ystyried ar gyfer ysgoloriaeth, cysylltwch â Phlas y Brenin ar 01690 720 214 i gael ffurflen gais.

